
 
 

Publicaziuns dalla vischnaunca, jamna 36 

 
Votaziuns federalas e votaziun communala dils 24 da settember 2017 
 
L’urna principala en casa communala ei aviarta sco suonda: Dumengia, ils 24-09-2017, 0900 – 1100 
La documentaziun da votar duess mintga votant/a haver obteniu. Cass cuntrari san ins s’annunziar          
immediatamein, denton sil pli tard entochen venderdis, ils 22 da settember 2017, allas 1700, tier 
l’administraziun communala (tel. 081 920 36 36). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/ella observar il  
suandont: 
1.  Emplenir ora ils cedels da votar a maun e metter quels en la cuviarta da votar grischa e serrar giu ella. 
2.  Metter la cuviarta da votar grischa ensemen cun il certificat dil dretg da votar suttascret en la cuviarta   

 alva, cun la quala Vus haveis obteniu la documentaziun da votaziun. 
3.  La cuviarta ch’ei adressada all’administraziun communala saveis Vus tarmetter cun posta (supplicau da 
 francar) ni directamein fierer en la scaffa da brevs dalla casa communala. 
 Ils cedels da votar ston esser sil pli tard la dumengia, ils 24 da settember 2017, allas 1100 tier   
 l’administraziun communala. 
 
Aschinavon ch’ei vegn buca risguardau las instrucziuns da votar, ein ils cedels da votar                    
nunvaleivels. 
 
Suprastonza communala 
 

 
 
Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 
Nr. 2017 – 1048.000 
Luzia e Hubertus Jacomet, Gassa da Cuoz 29, 7186 Segnas; construcziun d’ina casa da habitar,             
parcella 3880, Via Nova 5, 7180 Disentis/Mustér. 
 
Nr. 2017 – 1050.000 
Uffeci da construcziun bassa dil Grischun, Via Crappa Grossa 14, 7130 Ilanz/Glion; adattar il plazzal e postar 
in container, parcella 177, Via Plaun da Diras, 7180 Disentis/Mustér. 
 
Uffeci da baghegiar Disentis/Mustér 
 

 
 
Cuors da romontsch per affons da treis entochen tschun onns da lungatg jester 
 
Liug dil cuors:  Disentis/Mustér, aula en casa da scola Cons 
Di dil cuors:  mintgamai la mesjamna 
Temps:  0800 – 0850 
Datum:   ils 20 da settember 2017 entochen il zercladur 2018  
  (cun excepziun dallas vacanzas da scola) 
Menadra dil cuors ed 
informaziuns:  Andrea Schmed, Disentis/Mustér 

079 430 03 72 
Cuosts:  Contribuziun dils geniturs frs. 160.– 

incl. material (frs. 5.– per lecziun) 
Annunzia:  wietlisbach@wunderfitzundredeblitz.ch 

041 780 54 28 
Quei cuors vegn sustenius dalla vischnaunca da Mustér. Il cuors vegn menaus enteifer il project «Wunderfitz 
e Redeblitz» (www.wunderfitzundredeblitz.ch). Ei ha aunc entgins paucs plazs libers. 
 
Departament da sanadad, scolaziun, 
cultura e sport, geraua Jris Lombris 

http://www.wunderfitzundredeblitz.ch/

Invitaziun Seniora-CA 
 
Gievgia, ils 14 da settember 2017 dallas 1400 – 1600 en Banca Raiffeisen Cadi, Disentis/Mustér. 
Envesta/orientaziun en fatgs da banca: per ex. tgei ei ebanking en special per seniors/senioras 
Annunzia tochen mardis-sera, ils 12 da settember 2017, allas 1700, Puntreis 081 929 56 56 
Meisa da miezdi organisada da Seniora-CA e Puntreis 
Entschatta: allas 1215 en Puntreis 
Gentar cun treis tratgas inclusiv 3 dl aua dalla spina ed in caffè per frs. 15.–. Annunzia entochen allas 0900 dil 
di a Puntreis, tel. 081 929 56 56. Meisa da miezdi ei aviarta per mintgin/a. Negin sforz da separticipar suen-
ter all’occurrenza! 
 
Team Seniora-CA 
 

 
 
Cussegl da vischnaunca 
 
Il cussegl da vischnaunca seraduna venderdis, ils 15 da settember 2017, allas 2015 en casa communala. 
Tractandas: 
1. Protocol 6-2017/2020 
2. Canalisaziun Via Veglia: Damonda da credit (messadi nr. 11-2017/2020) 
3. Revisiun parziala dalla planisaziun locala: Elecziun cumplementara d’in commember ni d’ina  
  commembra dalla cumissiun preparatoria 
4. Ura da damondas (conform ad art. 44 dil regulativ da fatschentas) 
 
Il president dil cussegl da vischnaunca 
 

 
 
Annunzias per la fiera Sogn Martin 
 
La fiera da Sogn Martin ha liug uonn gliendisdis, ils 13 da november 2017, naven dallas 0800 entochen allas 
1700. Annunzias per stans da fiera ein da far a scret ni per e-mail cul formular d’annunzia sut 
www.disentis.ch/Uffeci da baghegiar/Downloads entochen sil pli tard ils 29 da settember 2017. Annunzias 
suenter il suranumnau termin san buca vegnir risguardadas. Nus supplichein Vus da prender                   
enconuschientscha ed engraziein per Vossa capientscha. 
 
Administraziun communala Disentis/Mustér 
 

 
 
Taxa da cumpensaziun da pumpiers 2017 
 
L’obligaziun da far pumpiers entscheiva all’entschatta digl onn ch’ins cumplenescha il 21avel onn da na-
schientscha e finescha alla fin digl onn ch’ins ha cumpleniu il 45avel onn da naschientscha. Tgi che presta 
buca survetsch activ ha da pagar ina taxa da cumpensaziun. Tenor art. 15 dalla lescha da pumpiers dalla 
vischnaunca da Mustér ein students ed emprendists entochen 25 onns deliberai dalla taxa da cumpensaziun. 
Sur 25 onns ei l’entira taxa debitada. Termin da tagl ei ils 30 da settember. Ei dat negins quens pro rata. 
Nus fagein attents tut ils students ed emprendists sur 21 onns d’inoltrar a scret ina confirmaziun actuala 
dalla scola ni digl emprendissadi. Il mussament ei da tarmetter entochen sil pli tard gliendisdis,  
ils 2 d’october 2017 all’administraziun communala, caum postal 57, 7180 Disentis/Mustér ni per e-mail 
(galbin@disentis.ch). Mo cun ina confirmaziun a scret sa la deliberaziun vegnir risguardada. 
Gia ordavon grond engraziament per las breigias. 
 
Administraziun communala 
 

 
 
 
 

mailto:galbin@disentis.ch

Yoga ni gimnastica dalla damaun a Mustér 
 
Ina menadra ed in menader da Yoga sco era ina menadra da gimnastica sebrattan da porscher yoga ni gim-
nastica ad in e scadin che ha tschaffen ed interess. Naven dils 12 da settember 2017 entochen la fin 
d’avrel 2018 purschin nus in’ura da beinstar per tgierp ed olma. Nus s’entupein mintga mardis dallas             
0830 – 0930 en halla Cons a Mustér. Igl ei denton era pusseivel da visitar mo singulas lecziuns. Tier mintga 
participaziun ei da contribuir ina pintga indemnisaziun per cuvierer ils cuosts. Sin bien seveser e cordial 
beinvegni a tuts interessai. 
 
Las organisaturas, il menader e las menadras 
 

 
 
Yoga oder Morgengymnastik in Disentis 
 
Eine Yogaleiterin und ein Yogaleiter sowie eine Gymnastikleiterin erteilen abwechslungsweise eine Stunde 
Yoga oder Gymnastik. Vom 12. September 2017 bis Ende April 2018 bitten wir Frauen und Männern, Jun-
gen und Alten, Einheimischen und Auswärtigen eine Wohlfühlstunde an. Wir treffen uns jeden Dienstag von 
0830 – 0930 Uhr in der Turnhalle Cons in Disentis. Man kann alle oder nur einzelne Lektionen besuchen. Bei 
jeder Teilnahme ist ein kleiner Beitrag zu entrichten, um die anfallenden Kosten zu decken. Wir heissen alle 
Interessierten herzlich willkommen 
 
Die Organisatorinnen, der Leiter und die Leiterinnen 
 

 
 
Cuors BLS-AED-SRC 
 
L’uniun samaritana Mustér organisescha il cuors da reanimaziun BLS-AED-SRC.  
(Reanimaziun cun applicaziun dil defibrilatur automatic) 
Sonda, ils 16 da settember 2017, 1330 – 1730 
Liug: Casa da scola Mustér 
Annunzias: Ein da far entochen ils 10 da settember tier Martina Giger, tel. 079 299 36 13 
e-mail: martina.casanova@gmx.ch 
 

 

mailto:martina.casanova@gmx.ch

